Канспект

вучэбнага занятку па вучэбным прадмеце “Матэматыка” ў ІІІ класе
                                           Зінчанка Галіна Мікалаеўна, 

                                                                настаўнік пачатковых класаў

                                                                ДУА “Цырынскі вучэбна-педагагічны              

                                                                 комплекс  дзіцячы сад-сярэдняя школа”
Тэма: Замацаванне  вывучанага

 Мэта:  плануецца, што  ў  канцы  ўрока  вучні  будуць  умець  прымяняць  прыёмы  множання  і  дзялення  двухзначнага  ліку  на  адназначны;  рашаць  задачы  і  прыклады  вывучаных  відаў, выканаюць тэст па вывучаным матэрыяле
 Задачы асобаснага развіцця: садзейнічаць  развіццю  кемлівасці, увагі, лагічнага  мыслення, памяці, стварыць умовы для  выхавання   пачуцця  патрыятызму, любові  да  свайго  краю, беражлівых  адносін да навакольнага асяроддзя. 
 Абсталяванне: мультымедыйная прэзентацыя,  карткі  з  заданнямі. 

                                                      Ход  урока

І. Арганізацыйны  этап. 
Гульня  “Ланцужок  пажаданняў” ( вучні  гавораць  адзін  аднаму  пажаданні  на  ўрок)
     Я  рада,  што  сёння  ўсе  мы  разам

     Прыйшлі  на  ўрок  папрацаваць.

     Правільныя  адказы  вашы

     Вам  дапамогуць  добрыя  адзнакі  атрымаць.
ІІ. Праверка  дамашняга  задання

Сёння  я  прапаную  вам  адправіцца  ў  падарожжа. 
- Што  для  падарожжа  неабходна? (адказы  вучняў). Усё  гэта  мы  можам  скласці  вось у гэты  рукзак.(слайд1) Але  паглядзіце,  што  ў  ім  ляжыць? (ключ  для  праверкі  дамашняга  задання). 
Памяняйцеся сшыткамі і праверце правільнасць  выканання  дамашняга  задання ў свайго сябра. Ацаніце  работу  таварыша.
- З якімі цяжкасцямі сутыкнуліся дома? Што было незразумела? Што выклікала пытанні?

ІІІ. Вуснае  лічэнне
   Для   таго, каб  адправіцца  ў  падарожжа, мы  павінны  падрыхтавацца. Зараз  у  якасці  размінкі  перад  дальняй  дарогай  я  прапаную  вам  матэматычны  дыктант, які  дазволіць  вам  настроіцца  на  падарожжа.  ( 1 вучань  з адваротнага  боку  дошкі, астатнія – у сшытках. Самаправерка.)

Матэматычны  дыктант  

1. Сума  лікаў  36 і 44
2. Рознасць  лікаў 90 і 57
3. Памяншаемае 82, аднімаемае 30
4. Лік 7 павялічыць у 6 разоў
5. Дзель  лікаў 80 і 40
6. Здабытак лікаў 23 і  3
7. Лік 90 паменшыць у 3 разы
8. 72 паменшыць  на  12
9. Першае  складаемае  16,  другое – 40
10.   Лік 20 павялічыць у 5 разоў
 
Куды  мы  з  вамі  адправімся  ў  падарожжа, зараз  і  вырашым. Для гэтага я прапаную вам работу ў  парах  па картках. Вы павінны рашыць прыклады і скласці словы: хлопчыкі – Радзіма, дзяўчынкі – Беларусь)

   12 : 3  ∙ 5                    Р                                    24 : 6 ∙ 9                   Б

   5 ∙ 6 : 10                     а                                     3 ∙ 8 : 4                     е

    3 ∙ 3 ∙ 10                    д                                    80 : 10 ∙ 6                  л

    90 : 10 ∙ 5                  з                                     9 ∙ 10 : 3                    а

Вось  па  нашай  Беларусі  мы  з  вамі  і  будзем  сёння  падарожнічаць. (слайд 2)
 -Што  вы  ведаеце  пра  нашу  Радзіму? (адказы  вучняў)  
-Давайце  падбяром  словы,  якія  раскажуць  нам,  якая  наша  Радзіма?

- А  хто  такія  мы? 
Ну  што ж, пачынаем  наша  падарожжа. У  дарогу  мы  адпраўляемся  пешшу. (слайд 3)
  
Вось  мы  і  аказаліся  на  першым  прыпынку “Мы – грамадзяне  Беларусі”. (слайд 4)
- А  які  ён, грамадзянін  Беларусі? (адказы  вучняў). 
- Што  патрабуецца  ад  нас,  каб  стаць  сапраўднымі  грамадзянамі  сваёй  краіны?  
У  першую  чаргу  мы  павінны  вырасці  разумнымі,   каб  многа  ведаць  і  прынесці  шмат  карысці  нашай  дзяржаве,  нашаму  народу.  На  гэтым  прыпынку  мы  пакажам,  на  што  мы  здатныя. Прапаную вам папрацаваць самастойная: 

1 вучань – работа на камп’ютары (парадак  дзеянняў. ЭСН “Выдатнік”);         

2 вучні – інтэрактыўны трэнажор “Пішы-выцірай”;
	множнік
	12
	3
	
	23
	16
	20

	множнік
	4
	
	24
	4
	5
	

	здабытак
	
	90
	48
	
	
	80


	дзялімае
	64
	80
	
	96
	57
	

	дзельнік
	4
	
	5
	8
	3
	5

	дзель
	
	20
	13
	
	
	11


           1 вучань –  рашэнне задачы каля дошкі  (Задача.  У  магазін з фабрыкі “Камунарка” прывезлі 3 скрынкі з цукеркамі “Рамонак”, па 12 кг у кожнай скрынцы, і 4 скрынкі з цукеркамі “Чаромушка”, па 15 кг у кожнай.  Колькі ўсяго  кілаграмаў цукерак прывезлі?). 

Кантрольна-ацэначны этап. Праверку  ажыццяўляе  настаўнік
         ІV. Паведамленне тэмы ўрока, мэтавызначэнне 

Тэма сённяшняга ўрока “Замацаванне вывучанага”.  Для  таго,  каб  рухацца  наперад,  нам  неабходна  вызначыць  задачы  нашага  падарожжа (вучні прагаворваюць, удакладненне задач настаўнікам). 
          V. Замацаванне вывучанага матэрыялу

Мы з  вамі  ўжо  многа  ведаем, але  заўсёды  хочацца  ведаць  болей. 
- Адкуль  мы  можам  атрымаць  сабе  новыя веды? (з  кніг) .  
- На  наступны  прыпынак  мы  адправімся  на  аўтобусе. (слайд 5) Вось мы апынуліся на станцыі “Акадэмічная”.  
- Што  такое  акадэмія? ( звяртаемся  да  тлумачальнага  слоўніка). Паколькі  тут  працуюць  вучоныя,  зараз  і  мы  пабудзем  у  іх  ролі,  набудзем  сабе  новыя  веды.  Рашаем  задачу  2  на ст. 96.  ( Калектыўнае рашэнне:  вучань  чытае  задачу, адзін   тлумачыць, самастойна  запісваюць).  
  
У задачы  гаворыцца  пра  бібліятэку.  
- А што  такое  бібліятэка? Дзе ў нас  самая  вялікая  бібліятэка? Адпраўляемся на станцыю “Нацыянальная  бібліятэка”. ( слайд 6)  Зараз  мы  пройдземся  па  яе  залах  і паспрабуем  самастойна  рашыць  наступную  задачу:

     У  адной  чытальнай  зале  33  сцелажы  з  кнігамі,  гэта  ў  тры  разы  менш,  чым  у  другой. Колькі  сцелажоў  у  дзвюх  чытальных  залах?
(узаемаправерка  па  ключы)
А  вы ведаеце, з  чаго  робяцца  кнігі?  Дзе  растуць  дрэвы?  Які  лес  на  Беларусі  з’яўляецца  помнікам  прыроды,  нацыянальным  багаццем  нашай  рэспублікі? (Белавежская  пушча). 
Мы  з  вамі  трапляем на наступную станцыю  “Белавежская  пушча”.  (слайд 7) Нас  сустракаюць  яе  насельнікі,  але  яны  нічуць  не  баяцца  нас,  бо  прывыклі  давяраць  людзям. А  каб  нам  адкрыліся  дзівосы  пушчы,  насельнікі  прапануюць  нам  заданні,  кожны  згодна  са  сваёй  сілай. Хто ў  пушчы  самы  магутны? (Зубр)  Зубр прапануе рашыць задачу. 
Зубрам  для  падкормкі прывезлі 3 скрынкі  бульбы, якія  важаць  36 кг, і 2 скрынкі бурачкоў, якія  важаць 48 кг. У колькі  разоў скрынка  з  бурачкамі  цяжэйшая за  скрынку  з  бульбай ?
          Алень прапануе вызначыць парадак  дзеянняў.     
 5∙ 16 : 40                                           56 – 12 ∙ 4 + 19
(24 – 12) ∙ 2 ∙ 3                                  4 ∙ 16 + 27 : 3
            Ліса хоча праверыць, ці ўмееце вы рашаць выразы  з  пераменнай.                                 

 а ∙ 4         а = 17         а = 22
 а : 3         а = 36         а = 57

            Заяц  прапануе рашыць прыклады на множанне  і  дзяленне  двухзнач-нага  ліку  на  адназначны. 
                25 ∙ 4                           48 :4

                36 ∙ 2                           72 : 6

                18 ∙ 5                           57 : 3
           Карткі  дзеці  выбіраюць  самастойна, работа  праводзіцца  каля  дошкі. Кантрольна-ацэначную  дзейнасць  ажыццяўляе  настаўнік. 

 З  заданнямі  вы  справіліся, жыхары  пушчы  вам  дзякуюць і  спадзяюцца, што  вы  вырасцеце  сапраўднымі гаспадарамі  сваёй  зямлі. І  ўжо  сёння  мы  можам  сказаць, што  аберагаем  родную  прыроду,  калі  беражліва  адносімся  да  нашых  кніг  і  сшыткаў. Чаму? (бо гэта – дрэвы, якія  мы  збераглі)

 
Дарога  ў  нас  была  дальняя: з  Мінска  мы  трапілі  ў  Белавежскую  пушчу. Стаміліся,  напэўна. Давайце  адпачнём. 
          Фізхвілінка  “Сэрца Беларусі” (дзіцячая  песня)
(слайд 8) На  такой  цікавай  машыне  часу мы  аказаліся   на  станцыі  “Гістарычная”.   (слайд 9) Вельмі  шмат  цікавага  раскажуць  нам  сведкі  мінулага – замкі. Зараз  мы  завітаем  у  найбліжэйшы  да  нас,  гонар  нашага  Карэліцкага  краю – Мірскі  замак. (слайд 10) На гэтай станцыі нам неабходна рашыць  цікавую  загадку.  Але  нас  сустракае  рыцар,                     (слайд11 ) які не  дазваляе прайсці  далей,  пакуль  не  выканаем  заданне.
 А  вось  і  цікавая загадка  перад вамі:

 Начарці  два  прамавугольнікі са  старанамі  2см  і  4см. Правядзі  на  першым  трохвугольніку  2  адрэзкі  так,  каб  атрымалася  4  трохвугольнікі, а  на  другім  -  2  адрэзкі  так,  каб  атрымалася  3  трохвугольнікі.  Знайдзі  перыметр  гэтага  прамавугольніка. (рознымі  спосабамі)  Індывідуальная  работа з наступным  абмеркаваннем.
VІ. Кантрольна-ацэначны этап

Прыйшоў час праверыць вашы веды. Прапаную вам выканаць наступ-ны тэст на камп’ютары ( заданне набрана ў праграме My Test). На слайдзе знаходзяцца ключы,  арганізуецца самаправерка. Выстаўленне і каменціраванне адзнак за ўрок. 

VІ. Падвядзенне вынікаў занятку. Рэфлексія
Вернемся да задач, пастаўленых у пачатку ўрока.
· Ці ўдалося нам рэалізаваць усе задачы?

· Хто можа з упэўненасцю сказаць, што я ўмею …

Завяршаем  наша  падарожжа  на  самым  святым  месцы  для  кожнага  беларуса – Плошчы  Перамогі.  ( слайд 12) Тут  гарыць  Вечны  агонь  як  сімвал  мужнасці  і  адвагі  нашага  народа, сімвал  вечнай  памяці. Мы  з  вамі  зараз  запалім  свой  агеньчык  - агеньчык  дабрыні  і  павагі  адзін  да  аднаго, агеньчык любві да  роднай  старонкі. Прымацуйце  свае  язычкі полымя  на  дошку   і  скажыце, што мы  можам  зрабіць  для  сваёй  Радзімы, каб  яна  квітнела і багацела.

VІІ. Дамашняе  заданне  
· Напрыканцы  ўрока  я  хачу  падараваць  вам  кветачкі  лёну – багацце  нашага  Карэліцкага  краю.  Яны  падкажуць  вам,  якое  заданне  вы  павінны  выканаць  на  наступны  ўрок.  (заданні  дыферэнцыраваныя, згодна  тэме  ўрока)
